
Hysbyseb

Dymuna Corff Llywodraethol Ysgol Bro Teifi benodi Pennaeth ymroddedig 
sy’n meddu ar y weledigaeth a’r gallu i arwain, ysbrydoli a chymell holl 
gymuned yr ysgol.

Mae Ysgol Bro Teifi ar flaen y gad o ran arloesi a chyffro addysgol. Rydym yn 
gwahodd ceisiadau gan addysgwyr profiadol sy’n angerddol ac ysbrydoledig, 
i adeiladu ar ein sylfaen gref a llywio’r ysgol yn hyderus i’w cham nesaf, gan 
hyrwyddo nid yn unig rhagoriaeth academaidd ond hefyd datblygiad 
personol, moesol ac ysbrydol ymhlith ein dysgwyr.



Sefydlwyd Ysgol Bro Teifi, yr ysgol dysgu gydol oes cyfrwng Cymraeg arloesol
yng Nghymru, yn dilyn buddsoddiad o £29.5m gan Gyngor Sir Ceredigion a
Llywodraeth Cymru.

Rydym yn ymfalchïo mewn cynnig cyfleusterau dysgu o’r radd flaenaf i’n holl
ddisgyblion ac yn ei hystyried yn fraint i fod yn arloeswyr addysgol ym Mro
Teifi. Yma, rydym yn darparu taith addysgol ddi-dor i’n disgyblion o dan yr un
to, gyda’n gweithredoedd yn cael eu dylanwadu’n ddwfn gan ein harwyddair,
gan sicrhau bod gwaith caled ac ymroddiad wrth galon llwyddiant ein
cymuned.

Mae ein hymagwedd addysgol wedi'u gwreiddio'n gadarn yn yr egwyddorion
sylfaenol canlynol:

Sicrhau safonau dysgu ac addysgu rhagorol i ddatgloi potensial llawn pob
disgybl a'u paratoi ar gyfer dysgu gydol oes.
Cefnogi pob disgybl i ddatblygu sgiliau llythrennedd, rhifedd a
chymhwysedd digidol cryf i gael mynediad i’r cwricwlwm cyfan.
Creu amgylchedd addysgol lle mae staff a disgyblion yn awyddus i arloesi,
gan ystyried heriau fel cyfleoedd ar gyfer dysgu a thwf.
Meithrin ymdeimlad o falchder ac ymwybyddiaeth o’r iaith Gymraeg, ei
diwylliant, ei thraddodiadau, a’i threftadaeth, gan osod y sylfaen ar gyfer
ehangu gorwelion a deall perthynas Cymru ag Ewrop a’r byd.
Adeiladu partneriaeth lwyddiannus rhwng yr ysgol, rhieni, a chymuned
ehangach Bro Teifi i gyfoethogi dysgu disgyblion.



Mae’r ysgol yn gwasanaethu dalgylch gwledig eang, gyda disgyblion yn dod o 
bentrefi amaethyddol a threfi marchnad Dyffryn Teifi. Mae hyn yn cynnwys 
ardaloedd megis Llandysul, Aberbanc, Coedybryn, a Phontsian ar gyfer ein 
disgyblion oed cynradd, ac mae’n ymestyn i ardaloedd de orllewin Ceredigion a 
gogledd Sir Gaerfyrddin ar gyfer ein disgyblion oed uwchradd.

Mae gan yr ysgol 362 o ddisgyblion cynradd a 512 o ddisgyblion uwchradd, gyda 
10% o ddisgyblion yn gymwys i gael Prydau Ysgol Am Ddim.

Rydym yn chwilio am Bennaeth sydd wedi ymrwymo’n ddwfn i’r gwerthoedd a’r 
egwyddorion hyn, ac sy’n frwd dros arwain ein hysgol drwy’r datblygiadau sydd i 
ddod. Mae arnom angen arweinydd a all barhau i wella ein hetifeddiaeth, ysbrydoli 
ein cymuned, ac arwain ein hysgol gyda gweledigaeth, uniondeb, a'r gwydnwch a 
ymgorfforir gan ein harwyddair "oni heuir, ni fedir."

Am fwy o wybodaeth neu i drefnu ymweliad â’r ysgol, cysylltwch â Chlerc y Corff 
Llywodraethol, drwy e-bost: angela.jones3@ceredigion.gov.uk.

Mae Ceredigion yn cynnig ansawdd bywyd uchel a’r cyfle i fyw yn un o siroedd 
mwyaf prydferth Cymru.

I ddarganfod mwy am Geredigion, ewch i: www.darganfodceredigion.cymru

http://www.darganfodceredigion.cymru/


Y broses ymgeisio
Dyddiad Cau: Dydd Mawrth, 9 Ebrill, 2024

Cyfweliadau: Dydd Gwener, 19 Ebrill, 2024

Mae Diogelu ac Amddiffyn Plant yn flaenoriaethau allweddol i Gyngor Sir
Ceredigion. Ein nod yw cefnogi plant a phobl ifanc bregus er mwyn sicrhau
eu bod mor ddiogel â phosibl. Mae ein hysgolion wedi ymrwymo i ddiogelu
ac amddiffyn pob plentyn, a byddant yn cymryd camau i ddiogelu'u lles a
chydnabod eu hawl i gael eu hamddiffyn. Caiff hyn ei gefnogi gan ethos
cyffredinol yr holl ysgolion. Bydd angen gwiriad Y Gwasanaeth Datgelu a
Gwahardd ar gyfer y swydd hon. 

Gofynnir i ymgeiswyr sicrhau eu bod ar gael ar 19 Ebrill ar gyfer y
cyfweliadau



Mae’r Corff Llywodraethol yn awyddus i benodi Pennaeth brwd, sydd â’r gallu
i arwain, ysbrydoli, ac ysgogi cymuned gyfan. Mae’r Pennaeth yn gyfrifol am
bob agwedd o waith Ysgol Bro Teifi, gan ddarparu gweledigaeth glir ar gyfer
addysg yr ysgol, ynghyd â hyrwyddo a datblygu ei hethos Cymreig. Mae’n
gyfrifol am greu amgylchedd dysgu cyffrous, ysgogol a chynhyrchiol i’r
disgyblion a’r staff, ac am eu moral a’u lles cyffredinol. Y Pennaeth yw’r
swyddog proffesiynol arweiniol yn yr ysgol ac, ynghyd â’r Corff Llywodraethol
a’r gymuned ysgol gyfan, mae’n gyfrifol am: 

Gyflawni cenhadaeth, creu gweledigaeth a sefydlu cyfeiriad strategol yr
ysgol; 
Rheoli newid a llunio dyfodol yr ysgol;
 Sicrhau llwyddiant a gwelliant i’r ysgol trwy hunan werthuso trylwyr;
Sicrhau dysgu ac addysgu o’r safon uchaf, a safonau cyrhaeddiad uchel;
Darparu cyfle cyfartal i bawb;
Datblygu, gweithredu, monitro a gwella polisïau ac arferion yn barhaus; 
Gweithredu o fewn fframwaith o reoliadau a dehongli a chymhwyso
deddfwriaeth berthnasol;

Swydd Ddisgrifiad 



Rheoli a threfnu’r ysgol o ddydd i ddydd i sicrhau fod adnoddau, gan gynnwys
amgylchedd yr ysgol ac adnoddau dynol, yn cael eu defnyddio mewn ffordd
effeithlon, effeithiol a diogel i gyflawni nodau ac amcanion yr ysgol; 
Paratoi strategaethau ar gyfer sicrhau cynhwysiad cymdeithasol, amrywiaeth,
gwahanol ddiwylliannau, cefndiroedd a galluoedd.
Sicrhau ymrwymiad y gymuned ehangach i’r ysgol trwy ddatblygu a chynnal
rhwydweithiau effeithiol; 
Sicrhau datblygiad proffesiynol ei hun, a datblygiad proffesiynol holl staff yr
Ysgol.

Mae’r penodiad yn unol ag amodau presennol y ddogfen “Amodau a Thâl
Athrawon Ysgol”, ynghyd ag unrhyw ddeddfwriaeth bresennol arall yn ymwneud
ag addysg a chyflogaeth, gan gynnwys safonau proffesiynol newydd Llywodraeth
Cymru ar gyfer addysgu ac arweinyddiaeth a ddaeth i rym o 1 Medi 2018. 

Adolygir y swydd ddisgrifiad yn rheolaidd a gall gael ei newid ar unrhyw adeg yn
dilyn ymgynghoriad gyda deilydd y swydd. 

Nid yw’r disgrifiad swydd hon yn dangos yr holl dasgau ond mae’n gosod y prif
ddisgwyliadau yn unol â chyfrifoldebau deilydd y swydd. 



Manyleb y Person
Cymwysterau 

Hyfforddiant 

Hanfodol    Dymunol 

Cymhwyster athro cymwysedig 
Addysgwyd i lefel gradd neu gyfatebol 
Cymhwyster CPCP

Hanfodol    Dymunol 

Tystiolaeth o ddatblygiad proffesiynol
parhaus 

Profiad o arwain sesiynau
hyfforddiant 
Mentora neu ddatblygu staff 



Profiad

Gwybodaeth 

Hanfodol    Dymunol 

Dealltwriaeth o faterion yn ymwneud ag 
Addysg yng Nghymru, yn arbennig polisi 
a gweithredu;
Datblygiadau diweddar yn y cwricwlwm 
ac Anghenion Dysgu Ychwanegol;
Deddfwriaeth a chanllawiau perthnasol; 
Y berthynas rhwng addysgu a dysgu 
effeithiol ac arfer dda o ran asesu; 
Y Fframwaith Cymhwysedd Digidol; 
Y Fframwaith Llythrennedd a Rhifedd; 
Cyflogaeth a rheolaeth staff ynghyd â 
materion personél; Camau a phrosesau 
Amddiffyn Plant
Gweithdrefnau a phrosesau Amddiffyn 
Plant
Prosesau disgyblu ar draws ysgol 

Gweithredu prosesau asesu yn
llwyddiannus; 
Rheolaeth Iechyd a Diogelwch;
Cysylltiadau gweithredol rhwng
hyrwyddo’r strategaeth cynhwysiant
trwy gyfrwng y cwricwlwm; 
Polisi a gweithrediad o ran
cynhwysiant; 
Systemau rheoli a monitro
presenoldeb; 
Prosesau yn ymwneud â Llais y
Disgybl; 
Prosesau pontio a chyfathrebu
rhwng CA2 a CA3 er mwyn gwella
cynnydd disgyblion 

Hanfodol    Dymunol 

Tystiolaeth o: 
Addysgu llwyddiannus; 
Arwain a rheoli blaengareddau ysgol 
gyfan; 
Arwain a rheoli tîm; 
Arwain a rheoli newid yn effeithiol; 
Ysbrydoli a datblygu staff a disgyblion; 
Profiad o ddatblygu strategaethau ysgol 
gyfan mewn meysydd allweddol megis 
addysgu a dysgu a/neu les a 
chynhwysiad; 
Gwella arferion dysgu ac addysgu; 
Defnyddio data i wella safonau; 
Rheolaeth Cyllid Ysgol; 
Gweithio gyda rhieni fel partneriaid mewn 
dysgu; 
Ymdrin â materion personol sensitif a 
dwys a dod o hyd i atebion strategol i 
broblemau cysylltiedig 

Ymwneud ag anogi dysgu; 
Rheoli neu weithredu prosesau 
hunan werthuso; 
Rheoli Perfformiad; 
Gweithio mewn partneriaeth â’r: 
darparwyr allanol, gymuned, 
llywodraethwyr,
ymgynghorwyr/swyddogion yr AALl
Profiad o weithio mewn ysgol bob 
oed



Hanfodol  Dymunol 

Y gallu i ysbrydoli ac ysgogi cymuned gyfan; 
Sgiliau personol a rhyngbersonol ardderchog; 
Sgiliau cyfathrebu effeithiol - safonau uchel yn 
ysgrifenedig ac ar lafar yn y Gymraeg a’r Saesneg; 
Gweinyddu’n dda; 
Rheoli a gweithio o fewn terfynau amser; 
Cwblhau tasgau a datrys problemau yn llwyddiannus;
Sgiliau TGCh hyfedr;
Gwybodaeth dda o ddatblygiadau cyfoes gan gynnwys 
datblygiadau technolegol ac ymrwymiad i 
gynaladwyedd amgylcheddol
Y gallu i ddangos blaengaredd ac i weithio’n 
annibynnol ac yn rhan o dîm

Hyrwyddo a marchnata’r
ysgol

Hanfodol   

Gweledigaeth; 
Bod yn flaengar a rhagweithiol; 
Y gallu i ennyn ymddiriedaeth a hyder; 
Disgwyliadau uchel o’ch hunan ac eraill; 
Y gallu i adeiladu a chynnal perthnasau gwaith adeiladol;
Ymroddiad i ddiogelu a hyrwyddo lles plant a phobl ifanc; 
Ymroddiad i welliant parhaol a chodi safonau; 
Y gallu i gadw’n bositif a brwd o dan bwysau;
Sgiliau trefnu a chynllunio effeithiol 

Hanfodol 

Cofrestriad Cyngor y Gweithlu Addysg 
Cydymffurfio â safonau proffesiynol ar gyfer addysgu ac arweinyddiaeth 
Gwiriad DBS Manwl ar gyfer Gweithlu Plant 

Sgiliau

Cymwyseddau 

Eraill



Ein Blaenoriaethau 2023-24
Cwricwlwm Bro Teifi
Parhau i ddatblygu Cwricwlwm sy’n darparu cyfleoedd cyfoethog ac yn
datblygu disgyblion o fewn y 4 diben.

Safonau
Sicrhau’r safonau gorau posib i’r holl ddisgyblion gan gynnwys mewn
arholiadau allanol ac i ddysgwyr difreintiedig.

Llythrennedd (Darllen)
Cryfhau medrau darllen ein holl ddysgwyr drwy ymestyn a datblygu’r
ddarpariaeth ar draws yr ysgol.

Cynnydd
Hyrwyddo cynnydd dysgwyr drwy ddatblygu dulliau effeithiol o asesu ac
ymateb i adborth ar draws yr ysgol.

Dysgu ac Addysgu
Datblygu model addysgeg effeithiol o fewn yr ysgol er mwyn anelu at
ddiwylliant o her a chefnogaeth uchel.

Presenoldeb
Gwella presenoldeb disgyblion gan gynnwys disgyblion sydd o dan anfantais.

Llais y Disgybl a Rhieni
Cryfhau llais y disgybl a llais rhieni/gofalwyr er mwyn rhoi mwy o ddylanwad
iddynt ar benderfyniadau yn yr ysgol.

Hyrwyddo ymddygiad cadarnhaol
Datblygu gweithdrefnau i hyrwyddo ymddygiadau cadarnhaol ymysg dysgwyr
er mwyn caniatau cynnydd.

Arweinyddiaeth
Cefnogi arweinwyr wrth werthuso gwaith yr ysgol er mwyn adnabod cyfleoedd i
symud yr ysgol ymlaen.



Yr Iaith a Diwylliant Cymreig ym Mro Teifi

Y Gymraeg ydy prif gyfrwng holl fywyd a gwaith Ysgol Bro Teifi gyda’r nod o
sicrhau bod pob disgybl yn medru’r ddwy iaith yn drylwyr hyd at eithaf ei allu
/ gallu erbyn gadael yr ysgol. Cyflwynir Saesneg i ddisgyblion yn y
cwricwlwm pan mae'r disgybl yn 7 mlwydd oed. Mae Ysgol Bro Teifi yn
gweithredu ar yr amcanion canlynol:

sicrhau bod pob disgybl yn datblygu’n naturiol yn y ddwy iaith.

meithrin ymwybyddiaeth a balchder yn niwylliant, traddodiadau ac
etifeddiaeth Cymru ymysg ein disgyblion a fydd yn sail i ehangu eu
gorwelion, eu gwybodaeth a’u hymwybyddiaeth o gydberthynas Cymru
ag Ewrop a’r byd.

galluogi ein disgyblion i gynnig am swyddi lle mae'r Gymraeg yn
angenrheidiol neu'n fanteisiol.

Ein Gwerthoedd Craidd

Mae ein gwerthoedd craidd wedi eu
gwreiddio yn arwyddair yr ysgol "oni heuir,
ni fedir". Heb waith caled, ni ddaw
llwyddiant. Mae hyn nid yn unig yn
berthnasol i gyflawniad academaidd ond
hefyd i ddatblygiad personol, moesol ac
ysbrydol ein dysgwyr. 

Yn ychwanegol, rydym yn disgwyl i
ddysgwyr i arddangos ymddygiadau sy'n
cefnogi ein gwerthoedd ar bob adeg sef:



www.ysgolbroteifi.cymru
01559362503




